
DELEGERINGSREGLEMENT 

 

 

KAP 1. GENERELT 

 

 

1.1  Heimel, definisjon 

 

Dette reglementet er utarbeidd på grunnlag av lov om kommunar og fylkeskommunar av 

25.09.92 nr. 107, aktuelle særlover og ulovfesta reglar om delegering. 

 

Delegering vil seie overføring av mynde frå eit organ til eit anna. Det rettslege innhaldet av eit 

delegeringsvedtak er at den ein delegerer til kan treffe avgjerder innan vedtaket sine rammer på 

vegner av det delegerande organet. 

 

Delegering av mynde inneber ikkje at det delegerande organet gir frå seg ansvaret på 

vedkomande område. Den som delegerer mynde kan når som helst ta tilbake det myndet som 

er delegert. 

 

 

1.2 Føremål og rollefordeling 

 

Føremålet med delegeringsreglementet er å sikre ei rasjonell arbeidsfordeling mellom fylkes-

tinget, dei andre folkevalde organa i fylkeskommunen og administrasjonen. Fylkestinget har 

delegert myndet sitt under omsyn til behovet for reell politisk styring og kontroll, effektiv 

ressursutnytting og rettstryggleik. 

 

Fylkestinget har behov for å føre kontroll med korleis myndet det har delegert til 

administrasjonen vert utøvd. Dette behovet vert ivareteke gjennom årsrekneskapen, 

årsrapporten, andre periodiske rapportar og verksemda til kontrollutvalet. 

 

Fylkestinget og fylkesordføraren held seg til administrasjonen gjennom fylkesrådmannen. 

Hovudutvalsleiarane held seg til administrasjonen gjennom dei respektive fylkesdirektørane. 

 

Administrasjonen arbeider sjølvstendig ut frå faglege vurderingar. Politikarane gjer dei politiske 

vurderingane. 

 

Bestillingar frå politikarane til administrasjonen skal skje gjennom vedtak i møte i folkevalde 

organ. 

 

 

1.3 Særskilde reglement o.l. 

 

Delegering av mynde når det gjeld fylkeskommunen sitt budsjett, vert fastsett i eit eige 

budsjettreglement. Dette vert rullert årleg og vedteke av fylkestinget som ein del av budsjettet. 

Reglementet er tilpassa kommunelova sine reglar. 

 

Delegering av mynde når det gjeld fylkeskommunen si finansforvaltning, er fastsett i eit eige 

finansreglement. 

Delegering av mynde når det gjeld fylkeskommunen si konsesjonskraftomsetjing, er fastsett i 

FT-sak nr. 24/12. 

 

Delegering av mynde i personalsaker (tilsetjing, permisjonar m.v.) vert fastsett i særskilde 

reglement og vedtak. 

 

Reglane i kapittel 1 og 2 i dette reglementet gjeld også ved delegering fastsett i særskilde 

reglement eller vedtak. 

 

 

1.4 Myndefordeling 

 

1.4.1 Fylkestinget 

 

Fylkestinget er ifølgje kommunelova § 6 det øvste organet i fylkeskommunen og gjer vedtak på 

vegner av fylkeskommunen i alle saker dersom anna ikkje følgjer av lov eller fylkestinget sine 

delegeringsvedtak. 

 

Fylkestinget har all mynde som ikkje positivt er lagt til andre organ. 

 

Berre fylkestinget kan disponere unytta løyvingar som følgje av at nye tiltak ikkje vert sette i 

verk i budsjettåret. 

 

1.4.2 Fylkesordføraren 

 

Fylkesordføraren er fylkeskommunen sin rettslege representant. Han underskriv på vegner av 

fylkeskommunen, jf. kommunelova § 9, dersom myndet ikkje er lagt til andre (jf. kap. 1.4.5). 

 

1.4.3 Fylkesutvalet 

 

Fylkesutvalet tek avgjerd i saker etter delegert mynde frå fylkestinget, slik det følgjer av dette 

reglementet eller av fylkestinget sine delegeringsvedtak i konkrete saker. 

 

Fylkesutvalet kan opprette og nedlegge komitear i samsvar med kommunelova § 10, nr 5. 

 

Fylkesutvalet har mynde til å ta avgjerd i saker som skulle vore avgjort av fylkestinget når det 

er naudsynt at det vert teke avgjerd så snart at det ikkje er tid til å kalle inn til møte i 

fylkestinget, jf. FT-sak nr 46/92. Dette gjeld likevel ikkje saker der myndet er lagt til 

fylkestinget utan høve til vidaredelegering. 

 

Fylkesutvalet har funksjonen som klagenemnd etter forvaltningslova § 28, jf.  FT-sak nr. 

46/92. 

 

1.4.4 Hovudutvala 

 

Hovudutvala tek avgjerd i saker som naturleg fell innanfor utvala sine arbeidsområde, jf. 

reglementa for hovudutvala og kap. 3 og 4 i dette reglementet. 

 

1.4.5 Fylkesrådmannen 

 

Fylkesrådmannen er den øvste leiaren for den samla fylkeskommunale administrasjonen,  

jf. kommunelova § 23. 

 

All delegering frå politiske organ til administrasjonen skal skje til fylkesrådmannen. 

Fylkesrådmannen avgjer sjølv vidaredelegering. 

 

Fylkesrådmannen har mynde til å ta avgjerd i saker som ikkje er av prinsipiell betyding. Dette 

vil vere saker av mindre rekkevidde og rutinemessig karakter i samsvar med innarbeidd praksis 

gjennom tidlegare vedtak i einskildsaker. 

 

Fylkesrådmannen sitt mynde er elles fastsett i kap. 3 og 4 i dette reglementet, i instruksen for 

fylkesrådmannen vedteke av fylkestinget 10.06.1976, i andre fylkeskommunale reglement og i 

eigne delegeringsvedtak. 

 

Fylkesrådmannen har mynde til å underskrive avtalar og skøyte på vegner av fylkeskommunen, 

jf. elles pkt. 4.4. 

 

Fylkesrådmannen har mynde til å søkje om statlege og andre eksterne midlar innanfor 

fylkeskommunen sitt ansvarsområde.  

 

I saker der fylkesrådmannen eller andre i administrasjonen gjer vedtak etter delegert mynde 

skal vedkomande hovudutval orienterast om vedtaket. Dette gjeld likevel ikkje vedtak i 

personalsaker og andre kurante enkeltvedtak som ikkje er av prinsipiell betyding. 

 

Fylkesrådmannen har ansvaret for å setje i verk vedteke budsjett. Fylkesrådmannen har 

tilvisingsfullmakt for alle utgifter og inntekter på budsjettet. 

 

Assisterande fylkesrådmann har fullmakt til å ta avgjerd på vegner av fylkesrådmannen. 

KAP 2. NÆRARE OM DELEGERING 

 

 

2.1 Bruk av delegert mynde/fullmakt 

 

All delegert mynde skal utøvast i samsvar med dei sakshandsamingsreglane som følgjer av 

lover, forskrifter og god forvaltningsskikk, og elles innanfor plan- og budsjettrammer som er 

fastsette av fylkestinget eller anna overordna fylkeskommunalt organ. 

 

 

2.2 Vidaredelegering 

 

Fylkesrådmannen har høve til å vidaredelegere delegert mynde dersom ikkje anna er bestemt i 

dette reglementet eller vedtak. Andre i administrasjonen har ikkje mynde til å vidaredelegere 

dersom dette ikkje uttrykkeleg er sagt i delegeringsvedtaket. 

 

Fylkesutvalet og hovudutvala har høve til å vidaredelegere delegert mynde dersom ikkje anna 

er bestemt. 

 

Kontrollutvalet og revisjonen skal ha melding om all vidaredelegering. Vidare skal 

fylkesrådmannen ha melding slik at ein alltid har ei samla oversikt over all delegering. 

 

 

2.3 Tilbaketrekking av delegert mynde 

 

Delegert mynde kan når som helst trekkast attende.  

 

Når situasjonen tilseier det, kan eit overordna organ krevje å få ei sak til avgjerd som elles 

skulle ha vore avgjort av eit underordna organ i samsvar med delegert mynde,  

 

 

2.4 Omgjering 

 

Eit overordna organ kan av eige tiltak gjere om eit vedtak frå underordna organ i samsvar med 

reglane i forvaltningslova § 35. 

 

2.5 Kontroll 

 

Gjennom kontrollutvalet fører fylkestinget det øvste tilsyn med at delegert mynde vert utøvd i 

samsvar med reglar og intensjonar for delegering. 

 

 

2.6 Rett til å la vere å bruke delegert mynde 

 

Organ eller arbeidstakar som har fått delegert mynde, kan i særskilde tilfelle overlate til 

overordna organ å ta avgjerd i ei konkret sak. 

2.7 Mynde i klagesaker 

 

Delegert mynde til eit hovudutval omfattar også mynde til å handsame klagar på enkeltvedtak 

som underinstans etter reglane i forvaltningslova § 33. Underinstansen er det organet som 

gjorde det påklaga vedtaket og som skal vurdere klagen før saka eventuelt vert oversendt 

klageinstansen. 

 

Ved delegering til arbeidsutval eller anna organ under hovudutval, er det hovudutvalet som 

skal ha funksjonen som underinstans. 

 

Delegert mynde til fylkesrådmannen omfattar også mynde til å handsame ein forvaltningsklage 

som underinstans. 

 

Ved delegering frå fylkesrådmannen til andre i administrasjonen, er det anten fylkesrådmannen, 

fylkesdirektøren, regionvegsjefen eller hovudutvalet som skal ha funksjonen som underinstans. 

Fylkesrådmannen avgjer dette i delegeringsvedtaket. 

KAP 3.   DELEGERING AV MYNDE ETTER LOVER OG FORSKRIFTER 

 

 

3.1 Lov om taubaner og løypestrenger av 14.06.1912 nr. 1 

 

Fylkeskommunen sitt mynde til å gi fråsegn til søknader om anlegg av taubaner, under dette 

skitrekk, er delegert til fylkesrådmannen. 

 

 

3.2 Skjønsprosesslova av 01.06.1917 nr. 1 

 

Fylkeskommunen sitt mynde til å krevje skjøn eller takst, og til å krevje overskjøn, er delegert 

til fylkesrådmannen. 

 

 

3.3 Lov om erverv av vassfall, bergverk og annan fast eigedom m.v.  

 (industrikonsesjonslova) av 14.12.1917 nr. 16 

 

Fylkeskommunen sitt mynde etter § 24 til å gi fråsegn i saker om søknad om konsesjon er 

delegert til fylkesutvalet. 

 

Mynde etter § 9 til å ta stilling til om fylkeskommunen skal bruke sin subsidiære forkjøpsrett til 

fallrettar etter staten, ligg til fylkestinget. 

 

 

3.4 Lov om vassdragsregulering av 14.12.1917 nr. 17 

 

Fylkeskommunen sitt mynde etter §§ 6 og 12, pkt 12, til å gi fråsegn i saker om vassdrags-

regulering, her medrekna konsesjonssøknader, ligg til fylkesutvalet. 

 

Fylkeskommunen sitt mynde etter § 11, pkt 2, til å disponere midlar som er opparbeidde i eit 

ev. vassdragsreguleringsfond er delegert til fylkesutvalet. 

 

 

3.5 El-tilsynslova av 24.05.1929 nr. 4 

 

Fylkeskommunen sitt mynde etter lova er delegert til fylkesrådmannen. 

 

 

3.6 Friluftslova av 28.06.1957 nr. 16 

 

Fylkeskommunen sitt ansvar etter § 22 for å fremje friluftsformål i fylket, er lagt til 

hovudutvalet for næring og kultur. 

 

Fylkeskommunen sitt mynde etter § 22 til å opptre eller klage for å ivareta interessene til 

ålmenta, er delegert til fylkesutvalet. 

 

Fylkeskommunen sitt mynde etter § 22 til å reise søksmål for å ivareta ålmentas interesser, er 

delegert til fylkesutvalet. 

Fylkeskommunen sitt mynde etter § 24, 5. ledd, til å bringe inn for departementet 

fylkesmannen sine vedtak etter §§ 2, 3, 3a, 15 og 16, er delegert til hovudutvalet for næring og 

kultur. 

 

 

3.7 Grannelova av 16.06.1961 nr. 15 og grannegjerdelova av 05.05.1961 

 

Fylkeskommunen sitt mynde etter desse lovene er delegert til fylkesrådmannen. Likevel skal 

saker med vesentleg kryssande interesser mellom fylkeskommunen som eigar av eigedom og 

som offentleg planstyresmakt, leggjast fram for fylkesutvalet. Det er høve til vidaredelegering 

av mynde som gjeld grannegjerdelova.  

 

 

3.8 Lov om undersjøiske naturforekomstar av 21.06.1963 nr. 12. 

 

Fylkeskommunen sitt mynde til å gi løyve for undersøking og utnytting av skjelsand, sand og 

grus etter § 2 og etter vedtak av Nærings- og energidepartementet av 29.3.93, er delegert til 

hovudutvalet for næring og kultur. 

 

 

3.9 Veglova av 21.06.1963 nr. 23 

 

Fylkeskommunen sitt mynde til å uttale seg ved tilsetjing av regionvegsjef er delegert til 

fylkesutvalet. 

 

Fylkeskommunen sitt mynde etter § 3 til å gi fråsegn til opptak av veg som riksveg, er delegert 

til hovudutvalet for samferdsle. 

 

Fylkeskommunen sitt mynde etter § 4 til å ta opp kommunal eller privat veg som fylkesveg, er 

delegert til fylkesutvalet. 

 

Fylkeskommunen sitt mynde etter § 7 til å uttale seg om nedlegging eller omgjering av riksveg 

eller til å fatte vedtak om nedlegging eller omgjering av fylkesveg til kommunal veg, er delegert 

til fylkesutvalet. 

 

Fylkeskommunen sitt mynde etter § 8, jf. § 7, til å omdisponere mindre parsellar av fylkes-

veggrunn som er vorte til overs ved omleggingsarbeid m.v., er delegert til fylkesrådmannen. 

 

Fylkeskommunen sitt mynde som vegstyresmakt for fylkesvegar etter § 9, er delegert til 

hovudutvalet for samferdsle. 

 

Fylkeskommunen sitt mynde etter § 10 til å uttale seg ved tilsetjing av vegsjef er delegert til 

fylkesutvalet. 

 

Fylkeskommunen sitt mynde etter § 10, 3. ledd, til å avgjere erstatningskrav som er knytta til 

fylkesveg, jf. skadeerstatningslova § 2-1, er delegert til fylkesrådmannen for krav under 

100 000 kroner. For krav over 100 000 kroner er myndet lagt til fylkesutvalet. 

Fylkeskommunen sitt mynde til å fråvike krav til vegnormalar etter § 13, jf. § 3, nr. 4, i 

forskrift om anlegg av offentleg veg, er delegert til fylkesutvalet når det gjeld «skal-krav» og til 

fylkesrådmannen når det gjeld «bør-krav» og «kan-krav». 

 

Fylkeskommunen sitt mynde etter § 20, 2. ledd, til å kunne inngå semje med ein kommune om 

at fylkeskommunen skal ta heile eller delar av kostnaden med planlegging, bygging og 

utbetring av kommunal veg i tilknyting til fylkesveg, er delegert til fylkesrådmannen.  

 

Fylkeskommunen sitt mynde etter § 29, 4. ledd, til å fastsetje at avstanden for byggjegrense 

skal vere kortare enn 50 meter på fylkesveg er delegert til fylkesrådmannen. Det same gjeld 

myndet til å fastsetje av avstanden for byggjegrense frå kryss skal vere ein annan enn 60 meter. 

 

Fylkeskommunen sitt mynde etter § 38 til å vedta råderettsavgrensing for grunn innanfor 

byggjegrensa er delegert til fylkesrådmannen. 

 

Fylkeskommunen sitt mynde etter § 44 til å krevje at det vert sett opp gjerde ved veg og å 

krevje gjerde flytta eller endra, er delegert til fylkesrådmannen. 

 

Fylkeskommunen sitt mynde etter § 45 til å fastsetje plassering av gjerde, er delegert til 

fylkesrådmannen. 

 

Fylkeskommunen sitt mynde etter § 47 til å flytte, rive, endre eller setje i stand gjerde, er 

delegert til fylkesrådmannen. 

 

Fylkeskommunen sitt mynde etter § 50 til å gjere vedtak om eigedomsinngrep, er delegert til 

fylkesrådmannen. 

 

Fylkeskommunen sitt mynde etter § 57 til å gi løyve til tiltak på eigedomsområdet til fylkesveg, 

er delegert til fylkesrådmannen. 

 

 

3.10 Lov om kulturminne av 09.06.1978 nr. 50, jf. forskrift om fagleg ansvarsfordeling 

av 09.02.79, nr. 8785, og forskrift om delegering av mynde etter kulturminnelova 

av 31.08.94 nr. 888. 

 

Fylkeskommunen sitt mynde etter § 3 til å avgjere om marka over eit automatisk freda 

kulturminne fortsatt kan nyttast til beite eller innmark og avgjerd om pløying og anna 

jordarbeid djupare enn tidlegare kjem i konflikt med automatisk freda kulturminne, er delegert 

til fylkesrådmannen. 

 

Fylkeskommunen sitt mynde etter § 6 til å fastsetje sikringssone er delegert til 

fylkesrådmannen.  

 

Fylkeskommunen sitt mynde etter § 8 til å ta i mot og handsame meldingar om tiltak som kan 

verke inn på automatisk freda kulturminne er delegert til fylkesrådmannen. 

 

Fylkeskommunen sitt mynde etter § 9 til ta imot planar, krevje forlenga uttalefrist og gi uttale 

om tiltak som kjem inn under reglane om undersøkingsplikt er delegert til fylkesrådmannen.  

 

Fylkeskommunen sitt mynde etter § 11 til å registrere og vedlikehalde automatisk freda 

kulturminne, med unntak av automatisk freda kulturminne som ved forskrift er lagt til 

Riksantikvaren (gjeld kyrkjer, kloster og kyrkjelege anlegg, borgar, festningar, byanlegg og 

restar av slike ståande bygg av alle slag), er delegert til fylkesrådmannen.  

 

Fylkeskommunen sitt mynde etter § 13 til å ta i mot meldingar om funn av lause kulturminne, 

er delegert til fylkesrådmannen. 

 

Fylkeskommunen sitt mynde til å varsle oppstart av fredingssaker etter §§ 15 og 19 er delegert 

til fylkesrådmannen. 

 

Fylkeskommunen sitt mynde etter § 15a til i særlege tilfelle å gjere unntak frå vedtak om 

freding og fredingsføresegner som ikkje medfører vesentlege inngrep i det freda kulturminnet, 

med unntak av dei kulturminne som ved forskrift er lagt til Riksantikvaren (gjeld freda kyrkjer 

frå perioden 1537 – 1649, freda byggverk i statleg eige og freda båtar), er delegert til 

fylkesrådmannen.  

 

Fylkeskommunen sitt mynde etter § 17 til å gi pålegg om istandsetjing ved forsømt vedlikehald 

av freda bygning, anlegg m.v. og oppfølging av pålegg om istandsetjing, med unntak av dei 

kulturminne som ved forskrift er lagt til Riksantikvaren (gjeld freda kyrkjer frå perioden 1537 – 

1649, freda byggverk i statleg eige og freda båtar), er delegert til hovudutvalet for næring og 

kultur. Fylkesrådmannen er gitt mynde til å gjere undersøkingar i slike saker og unntaksvis gi 

pålegg om istandsetjing eller vedlikehald av freda bygning eller anlegg. Det er eit vilkår at 

vedlikehaldsarbeidet hastar så mykje at det ikkje er tid til å leggje saka fram for hovudutvalet til 

avgjerd. Hovudutvalet skal ha melding på første møte etter at slikt pålegg er gjeve. 

 

Fylkeskommunen sitt mynde etter § 18, 1. ledd, til å ta imot melding om freda bygning, anlegg 

m.v. som er skada ved brann eller liknande og avgjere om denne skal setjast i stand eller 

byggjast opp att, med unntak av dei kulturminne som ved forskrift er lagt til Riksantikvaren 

(gjeld freda kyrkjer frå perioden 1537 – 1649, freda byggverk i statleg eige og freda båtar), er 

delegert til hovudutvalet for næring og kultur. 

 

Fylkeskommunen sitt mynde etter § 18, 2. ledd, til å ta imot melding når forsikringstilfelle har 

skjedd og avgjere at forsikringssummen ikkje skal utbetalast før saka er avgjort etter første 

ledd, med unntak av dei kulturminne som ved forskrift er lagt til Riksantikvaren (gjeld kyrkjer 

frå perioden 1537-1649, freda byggverk i statleg eige og freda båtar), er delegert til 

fylkesrådmannen. 

 

Fylkeskommunen sitt mynde etter § 19, 3. ledd, og § 20, 3. ledd, til i særlege tilfelle å gjere 

unntak frå vedtak om freding og fredingsføresegner for tiltak som ikkje medfører vesentlege 

inngrep i det freda området, er delegert til fylkesrådmannen.  

 

Fylkeskommunen sitt mynde etter § 21 til å gjennomføre skjøtsel i område som er freda etter 

§§ 19 og 20 er delegert til fylkesrådmannen. 

 

Fylkeskommunen sitt mynde etter § 22, nr 1, til å gi uttale til Riksantikvaren i saker om freding 

er delegert til hovudutvalet for næring og kultur. 

 

Fylkeskommunen sitt mynde etter § 22a, nr 1, til å drøfte fredingsarbeidet er delegert til 

hovudutvalet for næring og kultur.  

 

Fylkeskommunen sitt mynde etter § 22, nr 4, til å gjere vedtak om mellombels freding inntil 

Riksantikvaren har avgjort saka er delegert til fylkesrådmannen. 

Fylkeskommunen si oppgåve etter § 25 til å motta melding, søknad og vedtak om tiltak som er 

omfatta av lova, er lagt til fylkesrådmannen.  

 

 

3.11 Viltlova av 29.05.1981 nr. 38 

 

Fylkeskommunen sitt mynde etter § 21 (2) til å endre avstanden for jakt frå motorbåt er 

delegert til fylkesrådmannen.  

 

Fylkeskommunen sitt mynde etter § 51 (1) til å godkjenne skotpremie er delegert til 

fylkesrådmannen.  

 

 

3.12 Lov om vern mot forureiningar og om avfall (forureiningslova) av 13.03.1981  nr. 6 

 

I saker der fylkeskommunen eventuelt blir forureiningsstyresmakt etter § 81, er myndet til å 

gjere vedtak etter lova delegert til fylkesrådmannen.  

 

Mynde til å gi fråsegn i konsesjonssaker er delegert til fylkesrådmannen. 

 

 

3.13 Lov om tannhelsetenesta av 03.06.1983 nr. 54 

 

Fylkesrådmannen er klageorgan etter § 2-3. 

 

Fylkeskommunen sitt mynde etter § 4-2 til å inngå avtalar med privatpraktiserande tannlegar er 

delegert til fylkesrådmannen. 

 

Mynde til å inngå avtalar med fylkeskommunalt tilsette tannlegar om privat praksis og leige av 

tannklinikk er delegert til fylkesrådmannen, jf. FU-sak nr 66/91. 

 

 

3.14 Konkurslova av 08.06.1984 nr. 58 

 

Fylkesrådmannen har mynde til å krevje at buet til ein skuldnar vert teke under konkurs-

handsaming.  

 

 

3.15 Lov om folkebibliotek av 20.12.1985 nr. 108 

 

Fylkeskommunen sitt mynde etter § 6 til å inngå avtalar om felles bibliotekdrift og 

lånesamarbeid med ein eller fleire kommunar er delegert til hovudutvalet for næring og kultur. 

 

 

3.16 Lov om produksjon, omforming, overføring, omsetning og fordeling av energi 

 m.m. (energilova) av 29.06.1990 nr. 50. 

 

Fylkeskommunen sitt mynde etter § 2-1 til å gi fråsegner til meldingar med 

konsekvensutgreiingsprogram og konsesjonssøknader er delegert til fylkesutvalet. 

Fylkesrådmannen har delegert mynde til å gi fråsegn i enkle og uproblematiske saker. 

 

 

3.17 Lov om laksefisk og innlandsfisk m.v. av 15.05.1992 nr. 47 

 

Fylkeskommunen sitt mynde etter § 42 til å tilsetje oppsyn er delegert til fylkesrådmannen. 

 

 

3.18 Tvangsfullføringslova av 26.06.1992 nr. 86 

 

Fylkesrådmannen er gitt mynde til å setje i verk dei tiltaka tvangsfullføringslova heimlar for 

sikring og inndriving av uteståande pengekrav, og fullføring av krav og rettar som går ut på 

anna enn betaling av pengar. Likeeins kan han krevje utkasting av leigetakar når leigetida er ute 

eller når leigesummen ikkje er betalt til rett tid. 

 

Fylkesrådmannen kan i kurante saker bruke dei rettsmiddel som er naudsynte for å fullføre ei 

tvangsinndrivingssak, under dette inngå forlik. Bruk av rettsmidlar utover dette, under dette 

anke, skal avgjerast av fylkesutvalet.  

 

 

3.19 Lov om anlegg og drift av jernbane, herunder sporvei, tunnelbane og forstadsbane 

m.m. (jernbanelova) av 11.06.1993 nr. 100 

 

Fylkeskommunen sitt mynde etter § 7 til å fastsetje transportvilkår dersom ein gir tilskot, er 

delegert til fylkesutvalet.  

 

Fylkeskommunen sitt mynde etter § 8g til å krevje informasjon om tilsette i verksemda som 

driv transporten, er delegert til hovudutvalet for samferdsle.  

 

 

3.20 Lov om grunnskulen og den vidaregåande opplæringa av 17.07.1998 nr. 61 og 

forskrift til opplæringslova 

 

 

1. Hovudutvalet for opplæring har mynde til å ta avgjerd etter følgjande paragrafar: 

 

Fylkeskommunen sitt mynde etter § 3-7 til å gi forskrifter om ordensreglement ved den enkelte 

vidaregåande skulen. 

 

Fylkeskommunen sitt mynde etter § 3-8 og § 4A-9 til å vedta at ein elev skal miste retten til 

vidaregåande opplæring etter § 3-1 og § 4A-1 flg. 

 

Fylkeskommunen si plikt etter §§ 4A-3 og 4A-4 til å oppfylle retten til vidaregåande opplæring 

for vaksne. 

 

Fylkeskommunen sitt mynde etter § 9-1, 3. ledd, til å søkje om unnatak frå påbodet om at 

skulen skal leiast av rektor.  

 

Foreslå for fylkestinget retningsliner for elevane sin møterett i fylkeskommunale nemnder etter 

§ 11-8, jf. kommunelova § 26. 

2.  Fagopplæringsnemnda har mynde til å ta avgjerd etter følgjande paragrafar: 

 

Fylkeskommunen sitt mynde etter § 4-6 til å samtykkje i at læretida i den nye lærebedrifta kan 

gjerast inntil eitt år lengre dersom lærlingen har fått mangelfull opplæring.  

 

 

3.  Fylkesrådmannen har mynde til å ta avgjerd etter følgjande paragrafar: 

 

3.1 Opplæringslova: 

 

Fylkeskommunen sitt mynde etter § 3-1, 3. ledd, til etter søknad å gi eleven eller lærlingen 

løyve til utsetjing med eller avbrot i opplæringa utan at retten tek slutt. 

 

Fylkeskommunen sitt ansvar etter § 3-1, 7. ledd, for å tilby anna opplæring dersom ein elev 

eller ein lærling har særlege vanskar med å følgje den opplæringa som er vald. 

 

Fylkeskommunen sitt mynde etter § 3-2 til å gi forskrifter om skule- og feriedagar i skuleåret 

for elevane. 

 

Fylkeskommunen sitt mynde etter § 3-3 til å gjere vedtak om at bedriftsdelen av opplæringa 

skal skje i skule. 

 

Fylkeskommunen sitt mynde etter § 3-4 til å søkje om avvik frå forskrifter om læreplanar for 

ein skule. 

 

Fylkeskommunen sitt mynde etter § 3-8  og § 4A-9 til å vedta bortvising av ein elev for resten 

av lengda på det vg1, vg2 eller vg3 eleven er teken inn på. 

 

Fylkeskommunen sitt ansvar etter § 3-9 til å gjere vedtak om teiknspråkopplæring. 

 

Fylkeskommunen sitt ansvar etter § 3-10 til å gjere vedtak om punktskriftopplæring. 

 

Fylkeskommunen sitt mynde etter § 3-12 til å gjere vedtak om særskild språkopplæring for 

elevar frå språklege minoritetar og mynde til å organisere særskilt opplæringstilbod for 

nykomne elevar i eigne grupper, klassar eller ved eigne skular. 

 

Fylkeskommunen sitt ansvar etter § 4-2, § 5-1 og § 5-3 til å vedta spesialundervisning. 

 

Fylkeskommunen sitt mynde etter § 4A-3 første ledd til å gjere vedtak om rett til vidaregåande 

opplæring for vaksne. 

 

Fylkeskommunen sitt mynde etter § 4A-3 sjuande ledd til å gjere vedtak om eitt års påbygging 

eller fullført og bestått fagprøve. 

 

Fylkeskommunen sitt mynde etter § 4A-9 til å gjere vedtak om tap av retten til vidaregåande 

opplæring for vaksne. 

 

Fylkeskommunen si plikt etter § 13-3 til å gi tilbod til søkjarar utan rett etter § 3-1 og 4A-3. 

Fylkeskommunen si plikt etter §§ 13-2 og 13-3a til å sørgje for grunnskuleopplæring, 

spesialpedagogisk hjelp og vidaregåande opplæring i institusjonar etter barnevernlova og i 

helseinstitusjonar. Plikta omfattar også opplæring spesielt organisert for vaksne (etter kap. 4A) 

i helseinstitusjonar og spesialpedagogisk hjelp til barn under opplæringspliktig alder (§ 5-7) 

som er i helseinstitusjonar eller institusjonar etter barnevernlova. 

 

Fylkeskommunen si plikt etter § 13-2a til å sørgje for grunnskule- og vidaregåande opplæring i 

fengsel. 

 

Fylkeskommunen si plikt etter § 13-3 til å oppfylle retten til vidaregåande opplæring etter 

opplæringslova for alle som er busette i fylkeskommunen, jf. § 3-1, rett til vidaregåande 

opplæring, og § 4-2 og § 5-1, rett til spesialundervisning. 

 

Fylkeskommunen si plikt etter § 13-3b til å sørgje for ulykkesforsikring for elevane. 

 

Fylkeskommunen si plikt etter § 13-3c til å sørgje for rettleiing og kvalitetsutvikling. 

 

Fylkeskommunen si plikt etter § 13-3d til å sørgje for foreldresamarbeid. 

 

Fylkeskommunen si plikt etter § 13-10 til å sørgje for at det finst eit forsvarleg system for 

vurdering av om krava i opplæringslova og forskriftene til lova blir oppfylte og eit forsvarleg 

system for oppfylging av resultata frå vurderingane.  

 

Fylkeskommunen sitt ansvar etter § 13-4 og § 4A-7 for skyss, reisefølgje og tilsyn etter reglane 

i kapittel i 7 i opplæringslova.  

 

Fylkeskommunen sitt ansvar etter § 13-4 for å organisere skuleskyssen i samråd med 

kommunane. 

 

3.2 Forskrift til opplæringslova: 

 

Fylkeskommunen sitt mynde etter § 1-16 andre ledd til å gjere vedtak om godkjenning av 

tidlegare bestått opplæring i Norge eller utlandet i heile opplæringsår. 

 

Fylkeskommunen sitt mynde etter § 3-64 til å gjere vedtak om særskild tilrettelegging på 

fagprøve/kompetanseprøve. 

 

Fylkeskommunen sitt mynde etter § 3-66 til å gjere vedtak om bortvising frå kompetanseprøve. 

 

Fylkeskommunen sitt mynde etter § 4-12 sjette ledd til å gjere vedtak om ikkje å setje 

standpunktkarakter. 

 

Fylkeskommunen sitt mynde etter § 4-13 og § 6-46 til å gjere vedtak om realkompetanse-

vurdering for vaksne i vidaregåande opplæring. 

 

Fylkeskommunen sitt mynde etter § 4-25 til å gjere vedtak om særskild tilrettelegging av 

eksamen. 

 

Fylkeskommunen sitt mynde etter § 4-29 til å gjere vedtak om bortvising frå eksamen. 

Fylkeskommunen sitt mynde etter § 4-30 til å gjere vedtak om annullering av eksamen på 

grunn av juks eller forsøk på juks. 

 

Fylkeskommunen sitt mynde etter § 6-5 til å gjere vedtak om endra status frå fulltids- til 

deltidselev. 

 

Fylkeskommunen sitt mynde etter §§ 6-27 og 6-39 til å gjere vedtak om inntak av deltidselevar 

til vg1, 2 og 3. 

 

Fylkeskommunen sitt mynde etter § 6-42 til å gjere vedtak om inntak til knutepunktskule. 

 

Fylkeskommunen sitt mynde etter §§ 6-45 og 6-47 til å gjere vedtak om inntak av vaksne med 

rett til vidaregåande opplæring. 

 

Fylkeskommunen sitt mynde etter § 6-48 til å gjere vedtak om inntak av vaksne utan rett til 

vidaregåande opplæring. 

 

 

4. Klageinstans  

 

Klage på enkeltvedtak 

 

Fylkesutvalet er klageinstans for følgjande enkeltvedtak:  

 

-  vedtak om inntak på utdanningsprogram eller programområde, eller kva skule søkjar skal 

takast inn på etter § 3-1, jf. § 15-2 

 

-  vedtak av rektor om bortvising inntil 5 dagar etter § 3-8  

 

-  vedtak om bortvising for resten av kurset etter § 3-8 og § 4A-9 

 

-  vedtak om vidaregåande opplæring for vaksne etter § 4A-3 

 

-  vedtak om skyss etter § 13-4 og friskulelova § 3-7, 2. ledd 

 

-  enkeltvedtak i fagopplæringsnemnda, jf. § 15-2    

 

Klage på karaktervurdering 

 

Fylkesrådmannen er klageinstans på vurdering etter forskrift til opplæringslova, kapittel 5, med 

unntak av § 5-9, slik:  

 

-  klage over karakter ved munnleg avgangsprøve/eksamen etter § 5-10 

 

-  klage over eksamensresultat ved andre ikkje-skriftlege eksamenar etter § 5-11 

 

-  klage over standpunktkarakterar etter § 5-12  

 

-  klage over karakter i orden og åtferd etter § 5-13  

 

-  klage grunngitt med formelle feil eller andre ikkje-faglege forhold § 5-14 (5)  

-  klage på bedømming av kompetanseprøver etter § 5-14 (2) 

 

Fylkeskommunen sitt mynde etter § 5-9 i forskrift til opplæringslova til å oppnemne 

klagenemnder til skriftleg lokalgjevne eksamenar er delegert til fylkesrådmannen. 

 

 

 

3.21 Lov om vassdrag og grunnvatn (vassressurslova) av 24.11.2000 nr. 82 

 

Fylkeskommunen sitt mynde til å gi fråsegn i saker etter vassressurslova ligg til fylkesutvalet.  

 

Fylkesrådmannen kan gi fråsegn i enkle og uproblematiske saker, til dømes terskelbygging og 

forbyggingssaker. 

 

 

3.22 Lov om fastsetjing og endring av kommune – og fylkesgrenser (inndelingslova) av 

15.06.2001 nr. 70 

 

Fylkeskommunen sitt mynde etter § 8 til å søkje om grensejustering eller grensefastsetjing ligg 

til fylkestinget. 

 

Fylkeskommunen sitt mynde etter § 9 til å gi fråsegn til søknader om grenseendring og 

grensefastsetjing ligg til fylkestinget. Fylkeskommunen sitt mynde til å gi fråsegn og medverke 

ved saksførebuinga er delegert til fylkesutvalet.   

 

Fylkeskommunen sitt mynde etter § 11 til å gi fråsegn til kostnadsdelinga i utgreiingssaker om 

grensejustering ligg til fylkestinget. 

 

Fylkesutvalet har mynde til å gi fråsegn ved mindre endringar i kommunegrensene. 

 

 

3.23 Brann- og eksplosjonsvernlova av 14.06.2002 nr. 20 

 

Fylkeskommunen sitt mynde etter lova er delegert til fylkesrådmannen. 

 

 

3.24 Lov om yrkestransport med motorvogn og fartøy (yrkestransportlova) av 

21.06.2002 nr. 45 

 

 

1. Fylkesutvalet har mynde til å ta avgjerd etter følgjande paragrafar: 

 

Eventuell delegert mynde frå departementet etter § 15. 

 

Fylkeskommunen sitt mynde etter § 23 til å vedta at godtgjersle til rutetransport skal gå til eit 

selskap som administrerer rutesambanda. 

 

 

2. Hovudutvalet for samferdsle har mynde til å ta avgjerd etter følgjande paragrafar: 

Fylkeskommunen sitt mynde etter § 6 til å gi løyve til persontransport med motorvogn i rute. 

 

Fylkeskommunen sitt mynde etter § 7 til å gi løyve til persontransport med fartøy i rute. 

 

Fylkeskommunen sitt mynde etter § 13 til å gi fråsegn til søknader vedrørande riksvegferjer og 

fylkeskryssande rutetransport. 

 

Fylkeskommunen sitt ansvar etter § 22 til å yte godtgjersler til rutetransport, og til å fastsetje 

kontraktsform og retningsliner for tildelinga av godtgjersle.  

 

Fylkeskommunen sitt mynde etter § 29 til å tilbakekalle løyve når løyvehavaren ikkje lenger 

oppfyller krava eller ikkje rettar seg etter fastsette vilkår eller forskrifter.  

 

 

3. Fylkesrådmannen har mynde til å ta avgjerd etter følgjande paragrafar: 

 

Fylkeskommunen sitt mynde etter § 4 til å gi løyve til persontransport mot vederlag med 

motorvogn.  

 

Fylkeskommunen sitt mynde etter § 8 til å avgjere om det skal nyttast anbod ved tildeling av 

løyve for persontransport i rute. Fylkesrådmannen har vidare mynde til å utarbeide 

tilbodsgrunnlag, akseptere tilbod og inngå avtalar om kjøp av tenester m.v og å avgjere klage 

over tildeling av kontrakt.  

 

Fylkeskommunen sitt mynde etter § 9 til å gi løyve til persontransport med motorvogn utanfor 

rute (drosje, turvogn, selskapsvogn, transport av funksjonshemma m.v.) 

 

 

3.25 Forskrift om yrkestransport innenlands med motorvogn eller fartøy av 

26.03.2003, nr. 401 

 

 

1. Fylkesutvalet har mynde til å ta avgjerd etter følgjande paragraf: 

 

Fylkeskommunen sitt mynde etter § 37 til å fastsetje inndeling av fylket i løyvedistrikt. 

 

 

2.  Hovudutvalet for samferdsle har mynde til å ta avgjerd etter følgjande paragrafar: 

 

Fylkeskommunen sitt mynde etter § 16 til å tilbakekalle løyve etter yrkestransportlova § 29. 

 

Fylkeskommunen sitt mynde etter § 30 til å godkjenne system for billettering, rabatt og 

liknande. 

 

Fylkeskommunen sitt mynde etter § 32 til å fastsetje bruk av rutebilstasjon, bestemte 

haldeplassar og bestemte gjennomkøyringsliner m.v. 

 

Fylkeskommunen sitt mynde etter § 33 til å leggje ned rutedrift. 

 

Fylkeskommunen sitt mynde etter § 36 til å unnta persontransport i rute frå løyveplikt. 

Fylkeskommunen sitt mynde etter § 37 til å fastsetje tal løyve i fylket. 

 

Fylkeskommunen sitt mynde etter § 46, 1. ledd, til å bestemme om det skal vere ein eller fleire 

drosjesentralar i eit løyvedistrikt. 

 

Fylkeskommunen sitt mynde etter § 46, 4. ledd, til å godkjenne vedtekter for drosjesentralar. 

 

Fylkeskommunen sitt mynde etter § 46, 7. ledd, til å fastsetje nærare reglar for 

drosjeverksemda i løyvedistriktet. 

 

Fylkeskommunen sitt mynde etter § 48, 3. ledd, til å bestemme at drosjar skal vere utstyrt med 

taksameter, kommunikasjonsutstyr m.v. 

 

Fylkeskommunen sitt mynde etter § 48, 4.ledd, til å bestemme at førar av drosje skal bruke 

uniform. 

 

 

3. Fylkesrådmannen har mynde til å ta avgjerd etter følgjande paragrafar: 

 

Fylkeskommunen sitt mynde etter § 15 til å tilbakekalle løyve ved dødsfall eller konkurs. 

 

Fylkeskommunen sitt mynde etter § 39 til å vedta overføring av drosjeløyve ved dødsfall. 

 

Fylkeskommunen sitt mynde etter § 40 til å gjere unnatak frå reglane for drift av selskapsløyve. 

 

Fylkeskommunen sitt mynde etter § 41 til å bestemme stasjoneringsstad for løyve for transport 

av funksjonshemma. 

 

Fylkeskommunen sitt mynde etter § 46, 2. ledd, til å bestemme stasjoneringsstad for 

drosjeløyve og om løyvehavar skal vere tilslutta drosjesentral. 

 

Fylkeskommunen sitt mynde etter § 47, 1. ledd, til å fastsetje stasjoneringsstad for drosjer som 

kjem frå anna løyvedistrikt. 

 

Fylkeskommunen sitt mynde etter § 47, 3. ledd, til å gjere unnatak frå reglane om 

stasjoneringsstad. 

 

Fylkeskommunen sitt mynde etter § 49 til å tildele reservedrosjeløyve.  

 

Fylkeskommunen sitt mynde etter § 51 til å innvilge søknad om bestyrarordning for 

drosjeløyve. 

 

Fylkeskommunen sitt mynde etter § 52 til å gjere unnatak for aldersgrensa. 

 

 

3.26  Ekomlova av 04.07.2003 nr. 83 

 

Fylkeskommunen sitt mynde etter lova er delegert til fylkesrådmannen. 

3.27 Lov om frittståande skular (friskulelova) av 04.07.2003 nr. 84 

 

Fylkeskommunen sitt mynde etter § 2-1 til å gi fråsegn før departementet gjer vedtak og 

mynde til å klage på vedtaket, er delegert til hovudutvalet for opplæring.  

 

Fylkeskommunen sitt mynde etter § 3-3, 4. ledd, til å vedta omval for eleven og opplæring i 

inntil to år ekstra er delegert til fylkesrådmannen. 

 

Fylkeskommunen sitt mynde etter § 3-6, 2. ledd, til å vedta spesialundervisning er delegert til 

fylkesrådmannen. 

 

Fylkeskommunen sitt mynde etter § 3-7, 2. ledd, til å gjere vedtak om skyss er delegert til 

fylkesrådmannen. Fylkesutvalet er klageinstans. 

 

Fylkeskommunen sitt mynde etter § 3-10, 2. ledd til å bortvise ein elev frå resten av kurset er 

delegert til fylkesrådmannen. 

 

Fylkeskommunen sitt mynde etter § 3-10, 2. ledd til å vedta at ein elev skal miste retten til 

vidaregåande opplæring etter opplæringslova § 3-1, er delegert til hovudutvalet for opplæring. 

 

Fylkeskommunen sitt mynde etter § 5-1 til å velje ein representant som har møte- og talerett i 

styret for ein privatskule, er delegert til hovudutvalet for opplæring. 

 

 

3.28 Lov om konsesjon ved erverv av fast eigedom (konsesjonslova) av 28.11.2003 nr. 98 

 

Fylkeskommunen sitt mynde til å gi fråsegn til konsesjonssaker som gjeld erverv av fast 

eigedom, er delegert til hovudutvalet for næring og kultur. 

 

 

3.29 Lov om fagskoleutdanning av 20.06.2003 nr. 56 

 

Fylkeskommunen sitt mynde etter § 8 til å gi offentleg tilskot til tilbydarar av godkjent 

fagskoleutdanning er delegert til hovudutvalet for opplæring.  

 

 

3.30 Lov om Innovasjon Norge av 19.12.2003, nr. 130 

 

Fylkeskommunen sitt mynde til å kome med framlegg på styremedlemer til det regionale styret 

er delegert til fylkesutvalet. 

 

Fylkeskommunen sitt mynde etter § 8 til å gi lån og tilskot til Innovasjon Norge ligg til 

fylkestinget. 

 

Fylkeskommunen sitt mynde etter § 11 til å inngå avtale med selskapet er delegert til 

fylkesutvalet. 

 

Fylkeskommunen sitt mynde etter § 30 til å krevje eit nærmare bestemt emne handsama for 

ekstraordinært føretaksmøte, er delegert til fylkesrådmannen. 

Fylkeskommunen sitt mynde etter § 31a til å foreslå saker handsama på føretaksmøte er 

delegert til fylkesrådmannen. 

 

Fylkeskommunen sitt mynde etter § 35 til å fremje forslag om gransking av selskapet eller 

nærmare opplyst forhold vedkomande forvaltninga av det eller selskapet sitt rekneskap er 

delegert til fylkesutvalet. 

 

 

3.31 Lov om universiteter og høyskoler av 01.04.2005 nr. 15 

 

Fylkeskommunen sitt mynde etter § 9-4 (6) til å oppnemne styremedlemer ved statlege 

høgskular er delegert til fylkesutvalet. 

 

 

3.32 Straffelova av 20.05.2005 nr. 28 

 

Fylkeskommunen sitt mynde til å melde straffbare handlingar til politiet er delegert til 

fylkesrådmannen. Dette gjeld også handlingar som er straffbare etter særlovgjevinga.  

 

 

3.33 Lov om akvakultur av 17.06.2005 nr. 79 

 

Fylkeskommunen sitt mynde til å handsame søknadar om akvakulturløyve er delegert til 

fylkesrådmannen. 

 

Fylkeskommunen sitt mynde knytt til registreringsordning av akvakultur er delegert til 

fylkesrådmannen. 

 

 

3.34 Tvistelova av 17.06.2005 nr. 90  

 

Fylkesutvalet har delegert mynde til å reise sivilt søksmål. 

 

I saker der fylkeskommunen er saksøkt skal fylkesutvalet orienterast om saka før 

hovudforhandlinga startar. 

 

Fylkesrådmannen har delegert mynde til å ta stilling til om avgjerder under førebuinga av 

rettssaker skal ankast. 

 

Fylkesutvalet har delegert mynde til å ta stilling til ankespørsmålet og krav om oppattaking i 

sivile saker. 

 

Fylkesrådmannen har delegert mynde til å inngå forlik i sivile saker for inntil kr 250.000. 

Utover denne summen ligg myndet hjå fylkesutvalet. 

 

Mynde til å gi fullmakt til partsrepresentant ligg hjå fylkesordføraren.  

 

Fylkesrådmannen har delegert mynde til å engasjere juridisk bistand. 

 

 

3.35 Matrikkellova av 17.06.2005 nr. 101 



~ 23 ~ 
 

 
 

 

 

Fylkeskommunen sitt mynde etter lova er delegert til fylkesrådmannen. 

 

 

3.36  Offentleglova av 19.05.2006 nr. 16 

 

Fylkeskommunen sitt mynde til å handsame krav om dokumentinnsyn og klagar på avgjerder 

etter lova er delegert til fylkesrådmannen. 

 

 

3.37 Lov om offentlege styresmakters ansvar for kulturverksemd (kulturlova) av 

29.06.2007 nr. 89  

 

Fylkeskommunen sitt mynde etter § 4 til å fremje og legge til rette for variert kulturverksemd 

er delegert til fylkesrådmannen. 

 

Fylkeskommunen sitt mynde etter § 5 bokstav a til å samarbeide med stat og kommune for å 

syte for at kulturlivet har mest mogeleg føreseielege utviklingskår ligg til fylkestinget.  

 

Fylkeskommunen sitt mynde etter § 5 bokstav b og c til å fremje profesjonalitet, kvalitet og 

deltaking i kulturtilbodet og til å syte for at personar, organisasjonar og institusjonar har 

tilgang til informasjon om ordningar med økonomisk støtte og om andre verkemiddel og tiltak, 

er delegert til fylkesrådmannen. 

 

 

3.38 Lov om forvaltning av viltlevande marine ressursar (havressurslova) av 06.06.2008 

nr. 37 

 

Fylkeskommunen sitt mynde etter § 8a til å fatte vedtak på særskilde område innafor lova sitt 

verkeområde, der det er fastsett i forskrift, er delegert til fylkesrådmannen. 

 

Fylkeskommunen sitt mynde etter §§ 12 og 13, jf. forskrift om undervisningskvoter av 19. 

desember 2014, til å tildele skulekvote, lærlingkvote og berekne storleiken på den enkelte 

skulekvote, er delegert til fylkesrådmannen. 

 

 

3.39 Plan- og bygningslova av 27.06.2008 nr. 71 

 

Fylkeskommunen sitt mynde etter § 1-9 (3) til å påklage enkeltvedtak som direkte vedkjem 

fylkeskommunen sitt saksområde, er delegert til fylkesrådmannen.  

 

Fylkeskommunen sitt mynde etter § 3-6 til å setje i verk arbeid med planar der ein skal 

samarbeide med staten og/eller kommunane, er delegert til fylkesutvalet. 

 

Fylkeskommunen sitt mynde etter § 3-7 til å heilt eller delvis overta dei oppgåvene 

planadministrasjonen i kommunen har med å organisere planarbeidet og utarbeide planforslag 

er delegert til fylkesutvalet. 

 

Fylkeskommunen sitt mynde etter § 4-1 til å utarbeide planprogram er delegert til 

fylkesutvalet.  

Fylkeskommunen sitt mynde etter § 4-1 til å gi høyringsfråsegn til framlegg til planprogram er 

delegert til fylkesrådmannen. 

 

Fylkeskommunen sitt mynde etter § 5-3 til å opprette regionalt planforum er delegert til 

fylkesutvalet. Myndet til å leie det regionale planforumet er delegert til fylkesrådmannen. 

 

Fylkeskommunen sitt mynde etter § 5-4 til å komme med motsegn til kommuneplanen sin 

arealdel er delegert til fylkesutvalet. 

 

Fylkeskommunen sitt mynde etter § 5-4 til å kome med motsegn til områderegulering er 

delegert til fylkesutvalet. 

 

Fylkeskommunen sitt mynde etter § 5-4 til å kome med motsegn til detaljregulering er delegert 

til fylkesutvalet. 

 

Fylkeskommunen sitt mynde etter § 6-2 til å gi høyringsfråsegn til statlege planretningsliner er 

delegert til fylkesutvalet. 

 

Fylkeskommunen sitt mynde etter § 7-1 til å utarbeide ein regional planstrategi er delegert til 

fylkesutvalet.  

 

Fylkeskommunen sitt mynde etter § 7-2 til å vedta den regionale planstrategien er lagt til 

fylkestinget.  

 

Fylkeskommunen sitt mynde etter § 8-1 til å utarbeide regionale planar utifrå planstrategien er 

lagt til fylkesutvalet. 

 

Fylkeskommunen sitt mynde etter § 8-3 til å sende framlegg til plandokument på høyring, er 

delegert til fylkesutvalet. Fylkesrådmannen har likevel mynde til å sende på høyring 

plandokument for areal i vassregionane Hordaland, Møre og Romsdal, Vest-Viken og 

Glomma, som ligg i Sogn og Fjordane. 

 

Fylkeskommunen sitt mynde etter § 8-5 til å fastsetje regional planføresegn er delegert til 

fylkesutvalet. Dette gjeld også samtykke til å setje i verk tiltak som vert omfatta av regional 

planføresegn. 

 

Fylkeskommunen sitt mynde etter § 9-4 til å oppmode kommunane til å overføre planarbeidet 

til regional plan er lagt til fylkesutvalet.  

 

Fylkeskommunen sitt mynde etter § 9-5 til å opptre som meklar dersom kommunane er 

usamde, er lagt til fylkesutvalet.  

 

Fylkeskommunen sitt mynde etter § 9-7 til å gi fråsegn om plansamarbeid før departementet 

pålegg dette er delegert til fylkesutvalet.  

 

Fylkeskommunen sitt mynde etter § 10-1 til å gi fråsegn til kommunal planstrategi er delegert 

til fylkesutvalet.  

 

Fylkeskommunen sitt mynde til å gi uttale til kommunedelplanar for bestemte område, tema 

eller verksemdsområde, jf. § 11-1 tredje ledd, er delegert til fylkesrådmannen. 

Fylkeskommunen sitt mynde etter § 11-14, jf. § 11-4, til å gi fråsegn til kommuneplanen sin 

samfunnsdel med handlingsdel er delegert til fylkesutvalet.  

 

Fylkeskommunen sitt mynde etter § 11-14 til å gi fråsegn til kommuneplanen sin arealdel, er 

delegert til fylkesrådmannen. 

 

Fylkeskommunen sitt mynde etter § 12-10 til å gi fråsegn til reguleringsplan (områderegulering 

og detaljregulering)  er delegert til fylkesrådmannen. Fylkesutvalet skal likevel som hovudregel 

gi fråsegn i følgjande saker: 

 Saker som er i strid med fylkeskommunen sine eigarinteresser når det gjeld eigedommar 

 Saker som vedkjem regionale interesser 

 

Fylkeskommunen sitt mynde etter § 12-14 til å gi fråsegn til endring eller oppheving av 

kommunal reguleringsplan er delegert til fylkesrådmannen. 

 

Fylkeskommunen sitt mynde etter § 14-4 til å varsle om negative miljøverknader er delegert til 

fylkesrådmannen.  

 

Fylkeskommunen sitt mynde etter § 19-1 til å uttale seg til søknader om dispensasjon, er 

delegert til fylkesrådmannen. 

 

Fylkeskommunen sitt mynde til å gje fråsegn til tematiske forvaltningsplanar som vedkjem 

kulturminne og kulturmiljø, er delegert til hovudutvalet for næring og kultur. 

 

 

3.40 Lov om forvaltning av naturens mangfold (naturmangfoldlova) av 19.06.2009 nr. 

100 

 

Fylkeskommunen sitt mynde etter § 41 til å avklare forholdet til spørsmålet om samtidig 

oppstart av kommunalt og regionalt planarbeid er delegert til fylkesrådmannen. 

 

Fylkeskommunen sitt mynde etter § 43 til å gi høyringsfråsegn til verneforskrift er delegert til 

fylkesutvalet. 

 

 

3.41 Byggherreforskrifta av 03.08.2009 nr. 1028 

 

Fylkeskommunen sitt mynde etter forskrifta er delegert til fylkesrådmannen. 

 

 

3.42 Folkehelselova av 24.06.2011 nr. 29 

 

Fylkeskommunen sitt ansvar etter § 20 er delegert til fylkesutvalet. 

 

Fylkeskommunen sitt ansvar etter § 21 er delegert til fylkesrådmannen. 

 

 

3.43 Jordskiftelova av 21.06.2013 nr. 100  

 

Fylkesrådmannen har mynde til å fremje sak for jordskifteretten, jf. FU-sak 55/10. 

Der jordskiftesaker er reist mot fylkeskommunen skal fylkesutvalet orienterast om saka når 

fylkeskommunen får innkalling til rettsmøte.  

 

Fylkesrådmannen har mynde til å førebu saka og engasjere juridisk bistand. 

 

Fylkesrådmannen avgjer om saka skal ankast.  

 

 

 3.44 Forskrift om minimum sikkerheitskrav til visse tunnelar på fylkesvegnettet og 

kommunalt vegnett i Oslo av 10.12.2014 nr. 1566 (tunnelsikkerheitsforskrifta for 

fylkesveg m.m.) 

  

Fylkeskommunen sitt mynde etter § 6 til å utnemne ein tryggleikskontrollør, vert delegert til 

fylkesrådmannen. 

 

Fylkeskommunen sine plikter etter § 7 til å syte for naudsynte inspeksjonar, evalueringar og 

prøver, vert delegert til fylkesrådmannen. 

 

Fylkeskommunen sine plikter etter § 9 til å utføre inspeksjonar, vert delegert til 

fylkesrådmannen. 

 

Fylkeskommunen sitt mynde etter § 10 til å få framlagt tryggleiksdokumentasjon, vert delegert 

til fylkesrådmannen. 

 

Fylkeskommunen sitt mynde etter § 11 til å dokumentere krava til tryggleiksnivå, vert delegert 

til fylkesrådmannen. 

 

Fylkeskommunen si plikt etter § 12 til å utarbeide utbetringsplan for tunnelar som ikkje 

oppfyller krava i forskrifta, vert delegert til fylkesrådmannen. 

 

Fylkeskommunen si plikt etter § 13 til å utarbeide rapportar om brannar m.m., og til å 

utarbeide ein tidsplan for innføring av forskrifta, vert delegert til fylkesrådmannen. 

 

 

3.45 Lov om offentlige anskaffelser av 17.06.2016, nr. 73, og forskrift om offentlige 

anskaffelser (FOA) av 12.08.2016, nr. 974 

 

Fylkesrådmannen har mynde til å utføre oppgåver og til å ta avgjerder etter lova og forskrifta, 

under dette å utarbeide tilbodsgrunnlag, akseptere tilbod og inngå avtalar om kjøp og tenester 

og å avgjere klage over tildeling av kontrakt. 

KAP 4.  ANNA DELEGERING 

 

 

4.1 Val og oppnemning m.v. 

 

Valrett som ikkje i lover, forskrifter m.v. er lagt til fylkestinget med delegeringssperre, er 

delegert til fylkesutvalet. Fylkesutvalet kan delegere myndet vidare til hovudutvala eller 

fylkesrådmannen. 

 

Fylkesutvalet er valnemnd for val som vert gjort av fylkestinget. 

 

Fylkeskommunen sitt mynde til å nemne opp representantar til generalforsamlingar i aksje-

selskap er delegert til fylkesutvalet når eigarposten er minst kr 100 000 og som hovudregel til 

fylkesrådmannen når eigarposten er under kr 100 000. 

 

Fylkeskommunen sitt mynde til å nemne opp representantar til styre, årsmøte m.v. i selskap, 

stiftingar, statlege organ o.l., er delegert til det hovudutvalet som organet naturleg høyrer 

under. Myndet ligg elles til fylkesutvalet. 

 

Fylkesordføraren har mynde til å nemne opp slike representantar dersom det hastar. 

Hovudutvalet/fylkesutvalet skal underrettast om oppnemninga. 

 

 

4.2  Høyringsfråsegner 

 

Fylkesutvalet har mynde til å gi høyringsfråsegner til lovutkast, sentrale planar, framlegg til 

vedtektsendringar, m.v. 

 

Hovudutvala kan gi slike fråsegner når fråsegna har ei klar sektoravgrensing og ikkje vedkjem 

spørsmål av prinsipiell rekkevidde for den fylkeskommunale styringa utanfor sektoren eller kan 

tenkjast å ha konsekvensar for fylkeskommunen sin totaløkonomi. Fråsegna skal ekspederast 

frå fylkesordføraren som avgjer om ho likevel bør leggjast fram for fylkesutvalet. 

 

Fylkesrådmannen har høve til å gi fråsegner i hastetilfelle når det ikkje er tid til å vente på neste 

møte i hovudutvalet/fylkesutvalet. Hovudutvalet/fylkesutvalet skal underrettast om fråsegna og 

gjevast høve til å gi ei tilleggsfråsegn. 

 

 

4.3 Husleigeforhold 

 

Fylkesrådmannen har mynde til å inngå og seie opp leigeavtalar om husvære, kontorbygg, 

undervisningslokale og andre husleigeformål. Det er ein føresetnad at avtalane er kurante og at 

dei ikkje bind opp fylkeskommunen på ein tyngjande måte. Avtalane må ha dekking i 

budsjettet. Fylkesutvalet avgjer elles desse sakene. 

 

Fylkesrådmannen har mynde til å fastsetje husleiga for fylkeskommunale husvære og 

bygningar, under dette fastsetje årlege reguleringar og avgjere søknader om subsidiert husleige. 

 

Fylkesrådmannen har mynde til å ivareta fylkeskommunen sine interesser i alle tvistemål som 

vert reist mot fylkeskommunen vedkomande leigeforhold. Fylkesrådmannen kan nytte dei 

rettsmiddel som etter omstenda må reknast å vere i fylkeskommunen si interesse, m.a. inngå 

forlik, jf. elles kap 3.33 ovanfor. 

 

 

4.4 Disposisjonar over fast eigedom 

 

Fylkesutvalet har mynde til å vedta følgjande: 

- Sal eller anna avståing av bygningar og tomtegrunn 

- Avtalar om utleige eller leige av tomtegrunn 

- Kjøp av tomtegrunn  

 

Fylkesrådmannen har mynde til å erverve grunn og føreta makeskifte til bruk for fylkesveg. 

 

Store og prinsipielle saker og saker som treng ekstra budsjettløyving, vert å leggje fram for 

fylkestinget til avgjerd. 

 

 

4.5 Deltaking i stiftingar, aksjeselskap eller andre selskap 

 

Fylkesutvalet har mynde til å vedta at fylkeskommunen skal vere med som opprettar ved 

oppretting av stiftingar, kjøpe aksjar i aksjeselskap eller lutar/medlemskap i andre selskap. 

Likeeins kan fylkesutvalet vedta sal av aksjar og oppseiing av medlemskap i selskap.  

 

Store og prinsipielle saker og saker som treng ekstra budsjettløyving, vert å leggje fram for 

fylkestinget til avgjerd. 

 

 

4.6 Organisering i administrasjonen 

 

Fylkesrådmannen har mynde til å vedta organisering av sentraladministrasjonen og å vedta 

organisasjonsplanar og andre tiltak i samband med organisasjons- og utviklingsarbeid i den 

fylkeskommunale verksemda. 

 

Det er eit vilkår at viktige prinsipp og budsjettmessige konsekvensar skal vere avklara i det 

politiske systemet på førehand. 

 

 

4.7 Dekking av sakskostnader 

 

Fylkesutvalet har mynde til å dekkje ein part sine sakskostnader i samsvar med forvaltningslova 

§ 36 når eit vedtak vert endra til gunst for parten. Dersom vedtaket vert endra av fylkesutvalet 

som klagenemnd, er det klagenemnda som avgjer sakskostnadene. 

 

Fylkesutvalet har mynde til å avgjere søknader om dekking av sakskostnader i andre saker der 

ein part engasjerer juridisk eller anna fagkunnig hjelp for å ivareta sine rettar i saka, t.d. i 

oppseiingssaker. Det skal gjerast ei behovsprøving av søknaden. Dersom parten går til søksmål 

mot fylkeskommunen, skal det ikkje gjevast dekking av sakskostnadene og ev. gitte tilsegn fell 

vekk.  

 

Fylkesrådmannen har mynde til å avgjere søknader om dekking av sakskostnader i saker der 

han har avgjerdsmynde vedkomande erstatningsspørsmålet, jf. kap 4.8. 

4.8 Pengekrav (her medrekna erstatningskrav) - utanomrettsleg handsaming  

 

I samband med utanomrettsleg handsaming av krav på erstatning eller anna betalingsoppfylling, 

har fylkesrådmannen mynde til å forplikte fylkeskommunen for ein sum avgrensa oppover til kr 

250 000,-. Myndet ligg elles til fylkesutvalet. 

 

Fylkesrådmannen har mynde til i enkeltsaker å ettergi/avskrive fylkeskommunale pengekrav på 

inntil kr 250 000,- når det er på det reine at kravet ikkje kan drivast inn. Myndet ligg elles til 

fylkesutvalet. 

 

 

4.9  Statlege og andre tilskotsmidlar innafor kultursektoren. 

 

Mynde til å fordele statlege midlar til bygging av anlegg for idrett og fysisk aktivitet, jf. 

Kgl.res. av 03.04.87, er delegert til hovudutvalet for næring og kultur. 

 

Mynde til å fordele andre statlege tilskot til lokale og regionale kulturbygg, restaurering av 

freda bygg, verdsarvtiltak, m.m, er delegert til hovudutvalet for næring og kultur. 

 

Mynde til å fordele fylkeskommunale tilskotsmidlar løyvde i årsbudsjettet er delegert til 

fylkesrådmannen. 

 

 

4. 10 Oppretting, nedlegging og omgjering av stillingar, jf. kommunelova § 24 

 

Fylkesrådmannen har innanfor budsjettrammene mynde til å opprette, omgjere og nedleggje 

alle stillingar innan den fylkeskommunale verksemda, jf. tilsetjingsreglementet. 

 

 

4.11 Byggesaksrutinar 

 

Oppgåver og mynde etter fylkeskommunen sine byggesaksrutinar er fastsette av fylkestinget i 

FT-sak 8/04. 

KAP 5.  INNSTILLINGSINSTITUTTET 
 
 

5.1 Innstilling til vedtak i folkevalde organ 

 

Ei innstilling er eit framlegg til vedtak som det folkevalde organet skal votere over. 
 

Når administrasjonen legg fram ei sak for eit folkevald organ i fylkeskommunen, skal 

fylkesrådmannen/fylkesdirektøren som ledd i saksførebuinga presentere ei innstilling, så framt 

saka har ei slik karakter at dette er naturleg.  

 

I ei sak som skal handsamast av fleire folkevalde organ før vedtak vert gjort, skal fylkes-

rådmannen innstille til det organet som skal handsame saka først. Dette organet legg så fram si 

innstilling til det overordna folkevalde organet. 
 
 


	VEDTAKS

